
  

   

                            

TianeTis municipalitetis sakrebulos  
   

g a n k a r g u l e b a #62 

 
d. TianeTi                                17 noemberi 2010 w. 

 
 

ა.ა.ი.პ. ,,თიანეთის სკოლამდელი და სკოლისგარეშე საგანმანათლებლო-

სააღმზრდელო დაწესებულებათა გაერთიანების’’ მიერ 2010 წელში 

გაწეული მუშაობის შესახებ ანგარიშის მოსმენის თაობაზე 
 

,,ადგილობრივი თვითმმართველობის შესახებ’’ საქართველოს ორგანული კანონის 

22-ე მუხლის 1-ლი პუნქტის ,,ე’’ ქვეპუნქტის და თიანეთის მუნიციპალიტეტის 

საკრებულოს დებულების მე-3 მუხლის მე-3 ნაწილის ,,მ’’ ქვეპუნქტის თანახმად,  

 

                                   თიანეთის მუნიციპალიტეტის საკრებულომ    

                                                  გ ა დ ა  წ ყ ვ  ი ტ ა : 
 

        1. ცნობად იქნეს მიღებული ა.ა.ი.პ. ,,თიანეთის სკოლამდელი და სკოლისგარეშე 

საგანმანათლებლო-სააღმზრდელო დაწესებულებათა გაერთიანების’’ 

ხელმძღვანელის მანანა ძებნიაურის ანგარიში გაერთიანების  მიერ 2010 წელში 

გაწეული მუშაობის შესახებ. 

 

2. განკარგულება ამოქმედდეს საქართველოს მოქმედი კანონმდებლობის 

შესაბამისად. 

 

 

 

                                 თიანეთის მუნიციპალიტეტის საკრებულოს 

თავმჯდომარე                                        გ. წიკლაური 

თიანეთის სკოლამდელი და სკოლისგარეშე საგანმანათლებლო-სააღმზრდელო 

დაწესებულებების გაერთიანების ხელმძღვანელის მოხსენება 2010 წელში გაწეული 

მუშაობის შესახებ 

 

 

 

რაიონის ტერიტორიაზე  ფუნქციონირებს ჩვენს  დაქვემდებარებაში მყოფი 13 

საბავშვო ბაღი და  1 მოსწავლე-ახალგაზრდობის სახლი. 

 

2010 წლის ბიუჯეტი შეადგენდა 257800 ლარს, საიდანაც 10 თვის მანძილზე უკვე 

გახარჯულია 210983 ლარი. გარდა ამისა, მ/წლის აგვისტოს და ნოემბრის  თვეებში 

მუნიციპალიტეტის საკრებულოს გადაწყვეტილებით სუბსიდიის სახით დაგვემატა 

კიდევ 2000-2000 ლარი, რომელიც ძირითადად #1 ,  #2 , და ჟებოტის ს/ბაღების 

წყალსაკანალიზაციო სისტემების რეაბილიტაციას მოხმარდა. ასევე #1 ს/ბაღისთვის 

შევიძინეთ ორი ჯგუფისთვის საკვამური მილები. 

ბიუჯეტის განაწილებისას პრიორიტეტული იყო ბავშვთა კვება, ხელფასები და 

ზამთრისთვის  შეშით  მომარაგების საკითხი.   ყველაზე პოზიტიური ნაბიჯი  

მ/წელს იყო #1 და  # 2 ს/ბაღების რემონტი, რის შედეგადაც სექტემბრის თვიდან 

აღნიშნულ ბაღებში 20 ბავშვით მეტი მივიღეთ. ასევე მ/წლის მაისის ბოლოს 

მუნიციპალიტეტის გამგებლის ინიციატივით განხორციელებული ექსკურსია 

მთაწმინდის პარკ „ბომბორაში“, რამაც მთლიანად შეცვალა მშობლების 

დამოკიდებულება საბავშვო ბაღისა და ზოგადი ხელმძღვანელობის მიმართ. 

დღეისათვის  გვყავს 138 ს/ბაღის თანამშრომელი და 270 აღსაზრდელი, ხოლო 

მოსწავლე-ახალგაზრდობის სახლში 8 თანამშრომელი ემსახურება დაახლოებით 90 

ბავშვს სხვადასხვა საგნობრივ წრეებში. 

გაერთიანების მიერ მუდმივად ტარდება მონიტორინგი ყველა ფილიალის 

მიმართ. კონტროლდება თანამშრომელთა ყოფნა-არყოფნა, ბავშვთა რაოდენობა, 

სანიტარულ-ჰიგიენური მდგომარეობა, კვების ნორმები, პედაგოგების 

კვალიფიკაციის  დონე და ა.შ. გამოვლენილი დარღვევების შემთხვევაში 

რათქმაუნდა რეაგირებას ვახდენთ და ვცდილობთ თანამედროვე სტანდარტებს 

შევუსაბამოთ ჩვენი მუშაობა. 

არ შეიძლება არ აღვნიშნოთ თიანეთის #1,#2  და ჟებოტის ს/ბაღის 

აღსაზრდელების გამარჯვება ქ.თბილისში სკოლამდელი ასაკის ბავშვთა 

ფესტივალზე “გაზაფხულის მაჯლისი“, რაშიც ბავშვებთან ერთად ძალა და ენერგია 

პედკოლექტივსაც არ დაუშურებია. მ/წლის ივლისის თვეში  კი თიანეთის 

კულტურის სახლში ჩატარებულმა ყველა ს/ბაღის საერთო ღონისძიებამ -

„საქართველო-მე ვარ“ წარმოაჩინა ჩვენი და ჩვენი ბავშვების ერთობლივი მუშაობის 

შედეგი. მოგეხსენებათ, ივლისის თვეში ბევრი  დამსვენებელია თიანეთში და 

აღფრთოვანებით აღნიშნავდნენ, რომ ასეთი რამ თბილისის საუკეთესო ს/ბაღებშიც 

არ უნახავთ. 

მიუხედავად ამ წარმატებებისა, განსაკუთრებულ ფაქიზ მიდგომას საჭიროებს 

კადრების საკითხი, სადაც ჯერ კიდევ საშუალო დონეზე ვართ.  თანამშრომელთა 

60-70% უმაღლესი ან საშ/ სპეციალური განათლების გარეშეა, ამიტომ ხშირად 

ვიწვევთ გამოცდილ სპეციალისტებს ან ვაგზავნით თანამშრომლებს შესაბამის 

ტრენინგებზე. ვფიქრობ, რომ დღეს საქართველოს წინსვლას პროფესიონალიზმი, 

კანონის უზენაესობა და პასუხისმგებლობა განსაზღვრავს, ამიტომ  



მიზანშეწონილად არ მიმაჩნია მხოლოდ  გაჭირვების გამო ადამიანის მიღება 

საგანმანათლებლო-სააღმზრდელო დაწესებულებაში მეტად საპასუხისმგებლო 

საქმეზე. ს/ბაღში მუშაობა უნდა გახდეს პრესტიჟული, რადგან დღეს თიანეთში 

ყოველ მეორე უმუშევარს ს/ბაღში სურს მუშაობა და ერთი წუთითაც არ ფიქრობს 

რეალურ სირთულეზე და უდიდეს პასუხისმგებლობაზე. მ/წელს დაფიქსირდა 

შემთხვევები  თანამშრომელთა მხრიდან  არაესთეტიკური,  არაპედაგოგიური 

ქცევებისა ბავშვებისა თუ მშობელთა თანდასწრებით. არის ასევე შემთხვევები, 

როდესაც  არ ემორჩილებიან დირექტორს და საქმისადმი მომთხოვნელობას 

შევიწროებად აღიქვამენ. 

2011 წლიდან გაერთიანებაში  უნდა განხორციელდეს საკადრო ცვლილება და 

რადგანაც ასე ინტენსიურად დაიწყო ს/ბაღებში სარემონტო და აღდგენითი 

სამუშაოები, აუცილებელია გაერთიანებას ყავდეს სამეურნეო 

ნაწილი(აუცილებლად მამაკაცი) რომელიც გარკვეული იქნება ნებისმიერი ს/ბაღის 

საჭიროებებში და იმოქმედებს შესაბამისად.  ასევე აუცილებელია ს/ბაღებში მუშა 

იყოს მამაკაცი, რომელიც წინასწარ გაეცნობა შესასრულებელ სამუშაოს და 

თანხმობის შემთხვევაში გაფორმდება მასთან შრომითი ხელშეკრულება. მებაღეები 

კი ავიყვანოთ სეზონურად, რომელთათვისაც  ასევე წინასწარ გაწერილი სამუშაო 

გეგმა იქნება. დროა ს/ბაღებმა მოიყვანონ საკუთარი ბოსტნეული. 

არსებული სას.სამეურნეო პრობლემებიდან გამომდინარე, ცუდი არ იქნება 

ჩამოვაყალიბოთ საკუთარი შიდა სასოფლო-სამეურნეო სტრუქტურა(გვაქვს 

შესაბამისი პროექტი და გამოცდილებაც). 

მ/წლის 15 სექტემბრიდან სახელმწიფო შესყიდვებს ვახორციელებთ ერთ 

ინდმეწარმესთან (კობა კეჟრიშვილი), რომელსაც პირდაპირ ს/ბაღებში შეაქვს 

პროდუქტი. მაგრამ საჭიროა  გვყავდეს სამეურნეო კიდევ ერთი ინდმეწარმე, 

რომელიც კონკრეტულად მხოლოდ სამეურნეო საქონლის მომარაგებაზე 

იმუშავებდა.  

მუშაობაში ერთ-ერთ დიდ პრობლემას გვიქმნის ინტერნეტის არარსებობა, რაც 

უკვე წარმოუდგენელია ნებისმიერი ორგანიზაციისათვის. 

თიანეთის რაიონში მიმდინარე უამრავი სასიკეთო ცვლილება ს/ბაღებსაც შეეხო 

და იმედია მომავალ წელსაც ასე გაგრძელდება. რათქმაუნდა ყველა ყოფითი 

პრობლემა ერთბაშად ვერ გადაიჭრება. სრული პასუხისმგებლობით და სამოქალაქო 

თვითშეგნებით ვდგავართ თქვენს გვერდით. 

 

 10.11.2010. 

 


